ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Ներկայիս իրավիճակը և իրավական ակտի ընդունման անհրաժեշտությունը

Հայաստանի Հանրապետության արտաքին գործերի նախարարության պետական արարողակարգի ծառայությունը կարևոր դերակատարություն ունի Հայաստանի Հանրապետությունում տեղի ունեցող արարողակարգային միջոցառումների կազմակերպման և անցկացման գործում։  Ծառայության բնականոն աշխատանքն իրականացնելու համար անհրաժեշտ են ժամանակակից պահանջներին համապատասխան մրցունակ կադրեր։ Սակայն, ցածր վարձատրությամբ պայմանավորված, խնդիր է առաջանում ինչպես փորձառու կադրերի արտահոսքի, այնպես էլ նոր ռեսուրսների ներգրավման տեսանկյունից: Աշխատանքի ծավալները, պատասխանատվությունը, մասնագիտական հմտությունները, լեզուների իմացության պահանջը չեն համապատասխանում  դրա դիմաց ստացած վարձատրությանը։
Պետական արարողակարգում աշխատանքը պահանջում է առանց հանգստյան օրերի կամ արտաժամյա աշխատանքի պատրաստակամություն և աշխատանքի վրա կենտրոնացում, որի համար անհրաժեշտ է, որպեսզի աշխատակիցը զերծ մնա առօրյա  նվազագույն սոցիալական և կենցաղային խնդիրներից։ 
Աշխատանքի գրավչությունը պահպանելու, աշխատակիցներին խրախուսելու, ինչպես նաև նոր կադրերի ներգրավման համար բավարար պայմաններ ապահովելու համար  անհրաժեշտություն է առաջանում լավարկել վարձատրության չափը։

1. Առաջարկվող կարգավորման բնույթը

[bookmark: _GoBack]Նախագծով առաջարկվում է 2024 թվականի բյուջեով ԱԳ նախարարության 1128 ծրագրի 11001 «Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացում» միջոցառման համար հատկացված միջոցների՝ թափուր հաստիքների հաշվին առաջացող հնարավոր տնտեսումներից 5.000.000 (հինգ միլիոն) ՀՀ դրամ տեղափոխել 1178 ծրագրի 11001 «Հայաստանի Հանրապետությունում և օտարերկրյա պետություններում արարողակարգային միջոցառումների իրականացում» միջոցառման 4112 «Պարգևատրումներ, դրամական խրախուսումներ և հատուկ վճարներ» հոդված: Սա հնարավորություն կտա կանխել բարձր որակավորում ունեցող մասնագետների արտահոսքը և բարձրացնել աշխատանքի գրավչությունն:

1. Պետական բյուջեի եկամուտներում և ծախսերում սպասվելիք փոփոխություններ
Նախագծի ընդունման արդյունքում  ՀՀ 2024 թվականի պետական բյուջեի եկամուտների և ծախսերի ծրագրային ցուցանիշներում փոփոխություններ չեն առաջանալու: 

1. Կապը ռազմավարական փաստաթղթերի հետ.  
Կապը ռազմավարական փաստաթղթերի հետ բացակայում է: 




